
HARIFA 113 
------------------· 
hekk ikolli nibqa' tiela' wkoll jekk mikdud mid-dubbji u mill-gheja li 
bil-oail bdejt inħossha tagħfas fuqi. Quddiemi ma narax hlief tiaija' u 
qċaċet, kif nilħaq waħda dlonk tfiġġ oħra, u wara ... oħra u oħra u oħra ... 
qalbi dejjem ittaqtaq li ma mmurx insib ma' wiċċi I-aħħar quċċata li 
wraiha ma jkunx hemm hlief dagħbien u tmiem. Mahkum minn dawn 
il-ħsibiiiet beżgħana xi ħadd ilumni jekk il-ħarif.a ta' ħaiti mhix għalija 
ħlief ghadira li f'wiċċha ma narax għajr dubbji u qtigh il-qaib li waqtiet 
iġegħluk tixtieq li qatt ma għext? 

Kont nasai biex ninfena għal kollox kieku I-Jien I-ieħor ma j:fak­
karnix b'ċanfira li bejn Harifa u oħra ma tgħaddi l-ebda differenza: it­
tnein huma l-bidu taJ-qawmien . . . li ma iistax ik'un hemm Rebbiegħa 
u żahar u frott u għana jekk qabel ma jkunx hemm il-kesħa, il-għera u 
d-dfin. Ma kienx Hu stess sid il-ħolqien li qalli I-qamħa ma tistax tieħu 
l-ħajja u tagħti I-frott jekk qabel ma tkunx mietet u ndifnet? Ghalfejn 
mela dad-dieq u 1-qtigħ il-qalb? Halli l-irwiefen tal-Harifa u :x-Xitwa 
(jekk ikun hemm) jonfhu; ħalli s-siġar jinżgħu mill-weraq u ixiddu de­
hret il-mewt bħal waħda b'dirgbajha miftuha lesta biex tabtaf kulma 
ssib quddiemha; I-aqwa li inti taf għax te,mmen li dan iż-żmien għad 
igħaddi - jeħtieġlu jgħaddi - qabel tkun tista' tfiġġ Rebbiegħa oħra 
mwarrda, imfewħa, dejjiema li fiha ma jkunux jistgbu ghalik il-biża' 
u 1-qtigb il-qalb, in-niket u 1-għeja, il-mard u l-mewt ... Rebbiegħa ta' 
bajja li ma tintemmx. 

---0----

11-jum għoddu ntemm. 
'ma ħjiel 
tat-tmiem 
tal-ġlieda qalila li bdiet mal-qawmien, 
sa issa, għad mhemmx. 
'ma r-rebħa li tiddi fil-bogħod. 

li tiġi, imqar jekk bil-mod. 
bil-ħila timlieni 
u nibqa' nżomm sod. 

